
M.Qurbanlı qeyd edib ki, BMT 
səviyyəsində qəbul edilən bir çox 
sənədlərin kağız üzərində qalma-
sı təəssüf doğurur: “Ermənistanın 
Azərbaycana qarşı təcavüzü ilə bağlı 
qəbul edilən qətnamələr də indiyə 
qədər kağız üzərində qalıb. Ekstremizm 
və terrorizmə qarşı mübarizə mühüm 
əhəmiyyət kəsb edir. Dünyada ekstre-
mizm, terrorizm nəticəsində minlərlə 
insan həlak olur’’.

Komitə sədri bildirib ki, ekstremist 
qruplar müxtəlif adlar altında gizlənir: 
“Burada xarici və daxili amilə də diqqət 
yetirməliyik. Bəzi yerlərdə ekstremist 

qrupların xaricdən dəstəkləndiyini 
görürük. Bu gün dünyada baş verən 
münaqişələr nəticəsində 70 milyondan 
çox insan başqa yerlərə gedirsə, burada 
mədəniyyətlərin fərqliliyi yaranır və 
həmin qruplar arasında ziddiyyətlərə 
gətirib çıxarır”.

M.Qurbanlı vurğulayıb ki, 
Azərbaycan da müxtəlif ekstremist qrup-
ların cəhd etdikləri məkanlardan biri kimi 
göstərilə bilər: “Ölkəmizdə din pərdəsi 
altında gizlənərək öz maraqlarını həyata 
keçirməyə çalışan qruplar olub ki, 
onlara qarşı vaxtında profilaktik tədbirlər 
görmüşük. Qanun qəbul olunub. Bu, 

qanun–din amilindən sui-istifadə edərək 
Azərbaycanda din adı altında ekstremist 
qrupların yaranmasının qarşısını almaq 
üçündür. Profilaktik tədbirlərlə ölkəmizdə 
xaricdən dəstəklənən, din adı altında 
gizlənən bu cür qrupların baş qaldırması 
önlənib”.

M.Qurbanlı əlavə edib ki, 
Azərbaycanda bütün dinlərin fəaliyyəti 
üçün şərait yaradılıb. Azərbaycan 
müsəlman ölkəsidir, əhalisinin 96 faizi 
müsəlmandır. Bununla yanaşı, dini kon-
fensiyalar harmoniya içərisində yaşayır.

“Xalq qəzeti”

Məcburi köçkünlər seçkilərdə 
fəal iştirak edəcəklər

Ümumiyyətlə, bütün seçkilərdə məcburi köçkünlər 
fəallıq göstərirlər. Yaxşı bilirlər ki, ölkəmizdə aparılan 
davamlı islahatlar onların həyat şəraitinin daha da yax-
şılaşmasına əsaslı imkanlar yaradır. YAP Qubadlı rayon 
təşkilatı, bütövlükdə, rayonun məcburi köçkünləri Milli 
Məclisə yeni seçkilərin keçirilməsi barədə qərarı ruh 
yüksəkliyi ilə qarşılayiblar. Onlar bu seçkilərdə fəal iştirak 
edəcəklərini bildirirlər.

 Partiya təşkilat sədri onu da əlavə etdi ki, bu gün 
radikal müxalifət böyük təlaş içərisindədir. Çünki islahat-
lar dərinləşdikcə ölkə daha da inkişaf edir, xalq–iqtidar 
birliyi güclənir. Onların təxribatçı hərəkətlərinin sahəsi isə 
daralır və küncə sıxılırlar. Bu isə göstərir ki, radikalçılığa 
Azərbaycanın siyasət meydanında yer yoxdur.

Hazırladı:  
M.MÜKƏRRƏMOĞLU, “Xalq qəzeti”

Bu il ABŞ hökuməti postsovet məkanından ən çox 
Özbəkistan vətəndaşlarına (68,06 %) viza verilməsindən im-
tina edib. Qırğızıstan 67,75 faizlə ikinci, Gürcüstan isə 63,85 
faizlə üçüncü yerdədir.

Vizalarla bağlı ən az imtina isə Azərbaycan (25,43%), Be-
larus (21,93%), Estoniya (24,81%), Latviya (18,98%) və Litva 
(18,67%) vətəndaşlarına aiddir.

 “Xalq qəzeti”

Bələdiyyə seçkiləri ilə əlaqədar 
seminarlara başlanılıb

Dekabrın 10-dan etibarən növbəti mühüm layihəyə – dairə seçki 
komissiyalarının informasiya texnologiyaları üzrə mütəxəssisləri 
üçün seminarlara start verilib. Tədbir dairə seçki komissiyalarının İT 
mütəxəssislərini Dövlət Avtomatlaşdırılmış İnformasiya Sistemi və 
onun yenilənərək daha da təkmilləşdirilən imkanları barədə ətraflı 
məlumatlandırmaq, sistemin proqram təminatlarından praktiki istifadə 
etmək, həmçinin İT mütəxəssislərini maraqlandıran məsələlərə əyani 
şəkildə aydınlıq gətirmək məqsədi daşıyır.

Seminarlar zamanı dairə seçki komissiyalarının İT 
mütəxəssislərinə bələdiyyə seçkiləri günü seçicilərin fəallığı və 
səsvermənin nəticələrinə dair protokol məlumatlarının birbaşa MSK-
ya ötürülməsi üçün hazırlanan xüsusi proqram modullarından test 
rejimində istifadə etməyə imkan yaradılacaq ki, bu da onların praktiki 
biliklərini, peşəkar vərdişlərini və iş təcrübələrini daha da artıraraq, 
səsvermə günü sistemdən dəqiq və rahat istifadəni təmin edəcək.

Bələdiyyə seçkilərinin yüksək səviyyədə hazırlanıb azad, ədalətli 
və şəffaf keçirilməsi istiqamətində son maarifləndirmə layihələrindən 
olan dairə seçki komissiyalarının İT mütəxəssisləri üçün seminarlar 
dekabrın 11-də başa çatacaq.

 Samirə ƏLIYEVA, 
“Xalq qəzeti”

Azərbaycanda parlament seçkilərinin beynəlxalq standartlara 
uyğun keçirilməsi üçün bütün tədbirlər görülür

Azərbaycan Respublikasının 
Milli Məclisinə seçkilərin 
keçirilməsi məsələsi Mərkəzi Seçki 
Komissiyasında (MSK) geniş 
müzakirə olunub. İclasda “Azərbaycan 
Respublikasının Milli Məclisinə 
növbədənkənar seçkilərin hazırlanıb 
keçirilməsi üzrə əsas hərəkət və 
tədbirlərin Təqvim Planı” təsdiq 
edilib. Eyni zamanda, MSK-nın bəzi 
normativ xarakterli aktları ilə bağlı da 
müzakirələr aparılıb.

MSK sədri Məzahir Pənahov 
bildirib ki, bu il noyabrın 28-də hakim 
Yeni Azərbaycan Partiyası Siyasi 
Şurasının iclası keçirilib. İclasda 
partiyanı təmsil edən deputatlar Milli 
Məclisin buraxılması ilə bağlı təşəbbüs 
irəli sürüblər. Milli Məclisin dekabrın 
2-də keçirilmiş plenar iclasında YAP 
deputatlarının təşəbbüsü müzakirə 
olunub və müvafiq qərar qəbul edilib. 
Deputatlar parlamentin buraxılması 
və növbədənkənar seçkilərin təyin 
edilməsi haqqında Azərbaycan 
Prezidentinə müraciət ediblər.

Həmin gün Azərbaycan 
Prezidenti İlham Əliyev “Azərbaycan 
Respublikasının Milli Məclisinə 
növbədənkənar seçkilərin 
təyin edilməsi haqqında” Milli 
Məclisin müraciətində göstərilən 
parlamentin buraxılması məsələsinin 
Konstitusiyaya uyğunluğu ilə bağlı 

Konstitusiya Məhkəməsinə sorğu 
göndərib. Dekabrın 4-də Konstitusiya 
Məhkəməsi Plenumunun iclası 
keçirilib və iclasın yekununda Milli 
Məclisin buraxılmasının Azərbaycan 
Konstitusiyasına uyğun olduğu barədə 
qərar qəbul edilib.

Prezident İlham Əliyevin dekabrın 
5-də imzaladığı “Azərbaycan 
Respublikası Milli Məclisinin beşinci 
çağırışının buraxılması və Azərbaycan 
Respublikasının Milli Məclisinə 
növbədənkənar seçkilərin təyin 
edilməsi haqqında” sərəncama əsasən, 
Azərbaycan Respublikasının Milli 

Məclisinə növbədənkənar seçkilər 
2020-ci il fevralın 9-na təyin edilib.

Sonra Milli Məclisə seçkilərlə 
əlaqədar qanunvericilikdə nəzərdə 
tutulmuş tədbirlərin sistemli, ardıcıl və 
keyfiyyətlə gerçəkləşdirilməsi, habelə 
seçki iştirakçılarına metodiki kömək 
göstərilməsi və onların fəaliyyətlərinin 
daha da sadələşdirilməsi məqsədilə 
seçkilərin hazırlanıb keçirilməsi üzrə 
əsas hərəkət və tədbirlərin Təqvim 
Planı müzakirə olunaraq təsdiq edilib.

Komissiyanın iclasında seçki 
hüquqlarının pozulması ilə əlaqədar 
hərəkətlərdən (hərəkətsizlikdən) və 

qərarlardan şikayətlərin araşdırılması 
və vətəndaşların seçki hüquqlarının 
daha səmərəli təmin olunması 
məqsədilə MSK nəzdində ekspert 
qrupunun yaradılmasına dair məsələyə 
də baxılıb və MSK nəzdində 9 
nəfərdən ibarət tərkibdə ekspert 
qrupunun yaradılmasına qərar verilib. 
Qanunvericilikdə nəzərdə tutulan 
müddətdən gec olmayaraq dairə seçki 
komissiyaları nəzdində də 3 nəfərdən 
ibarət ekspert qruplarının yaradılması 
dairə seçki komissiyalarına həvalə 
edilib.

İclasda Milli Məclisə seçkilərdə 
namizədin qeydə alınması üçün 
təqdim edilən imza vərəqələrində və 
onlara əlavə edilən sənədlərdə olan 
məlumatların düzgünlüyünü yoxlamaq 
məqsədilə müvafiq dövlət qurumlarının 
mütəxəssislərindən ibarət işçi qrupu da 
yaradılıb və MSK üzvü işçi qrupunun 
rəhbəri təyin olunub.

Təbii ki, bu gün Azərbaycanda 
ictimaiyyət arasında ən çox müzakirə 
olunan parlament seçkiləri məsələsidir. 

Siyasi ekspertlər və təhlilçilər də 
Milli Məclisin buraxılması məsələsini 
geniş müzakirə etməkdədirlər. Əslində, 
belə bir fikirdə hamı həmrəydir ki, 
aparılan islahatların anonsu Prezident 
İlham Əliyev tərəfindən 2018-ci il 
aprelin 11-də keçirilmiş növbədənkənar 
prezident seçkilərindən sonra 
andiçmə mərasimində verilib. Həmin 
nitqində dövlət başçısı islahatları 
sürətləndirmək niyyətini bəyan edib 
və 2019-cu ilin əvvəllərindən etibarən 
ölkədə ciddi sosial islahatlara start 
verilib. Əhalinin sosial müdafiəsinin 
gücləndirilməsi məqsədilə iki böyük 
sosial paket təqdim edilib. Fevralda 
birinci böyük sosial paket qəbul 
edilib və martın 1-dən minimum 
əməkhaqqı və minimum pensiyalarda 
ciddi artımlar olub, bütün müavinətlər 

artırılıb, yeni müavinətlərin tətbiqinə 
başlanılıb, dövlət büdcəsindən 
maliyyələşən təşkilatlarda çalışan 
işçilərin maaşı artırılıb. İlin ortasında 
ikinci sosial paket qəbul edilib. Bu 
ilin sentyabrından qüvvəyə minən 
dəyişikliyə əsasən, pensiya və maaşlar 
yenidən artırılıb. Nəticədə, minimum 
əməkhaqqı 250 manata, minimum 
pensiya isə 200 manata çatdırılıb. 
Bundan əlavə, ayrı-ayrı sahələrdə 
çalışan işçilərin əməkhaqlarında 
növbəti artım olub. 

Şübhəsiz ki, əhalinin sosial 
müdafiəsinin yaxşılaşdırılması üçün 
hökmən struktur islahatları, kadr 
dəyişiklikləri, qanunvericilik və 
digər islahatlar həyata keçirilməli 
idi. Prezident İlham Əliyev çox 
uğurlu kadr islahatları həyata keçirir, 
hakimiyyətdə gəncləşmə siyasəti 
aparır. Prezident Administrasiyasında, 
Nazirlər Kabinetində ciddi struktur 
yeniləşməsi olub. 

Maraqlıdır ki, Azərbaycanda həyata 
keçirilən islahatlar artıq beynəlxalq 
reaksiya doğurmaqdadır. Bu günlərdə 
ATƏT Parlament Assambleyasının 
Prezidenti Giorgi Sereteli Tbilisidə 
jurnalistlərə açıqlamasında bildirib: 
“Azərbaycanda aparılan islahatlar, 
gənclərin siyasi arenaya daxil olması 
böyük əhəmiyyət kəsb edir”.

O qeyd edib ki, Azərbaycan 
rəhbərliyi reallaşdırdığı islahatlar və 
dəyişikliklərlə demokratik prinsiplərə 
sadiqliyini nümayiş etdirir: “Bu 
dəyişikliklər, ilk növbədə, Azərbaycan 
xalqının maraqlarına cavab verməsi 
ilə diqqət çəkir. İslahatlar deməyə əsas 
verir ki, Azərbaycanda seçiləcək yeni 
parlament daha çevik və daha fəal 
olacaq”.

Paşa ƏMİRCANOV,  
“Xalq qəzeti”

ABŞ Dövlət Departamenti 2019-cu ildə 
Amerikaya turist və iş səyahətləri ilə 

əlaqəli qeyri-immiqrant vizalarından imtina ilə bağlı 
məlumatları açıqlayıb. Ermənistan vətəndaşlarının 
müraciətlərinin 51,65 faizinə vizaların verilməsi rədd 
edilib. 

ABŞ Ermənistan vətəndaşlarının 
viza müraciətlərini kütləvi 

şəkildə rədd edib

Mərkəzi Seçki Komissiyası Katibliyinin Media və 
ictimai əlaqələr şöbəsindən aldığımız məlumatda 
bildirilir ki, 23 dekabr bələdiyyə seçkiləri ilə 

əlaqədar seçki subyektlərinin maarifləndirilməsi proqramı 
çərçivəsində müxtəlif istiqamətli layihələr həyata keçirilir.

Dini Qurumlarla İş üzrə Dövlət Komitəsinin sədri 
Mübariz Qurbanlı “Zorakı ekstremizm ilə mübarizə” 
adlı beynəlxalq konfransda bildirib ki, 1948-ci il 

dekabrın 10-da BMT-nın Baş Məclisi İnsan hüquqları 
haqqında bəyannamə qəbul edib. Əgər bütün ölkələr 
bu bəyannaməyə əməl etmiş olsaydı, heç bir yerdə 
ekstremizim baş qaldırmazdı.

Qeyd olunmuşdur ki, bu gün 
Azərbaycanda geniş və çoxşaxəli islahatlar 
proqramı Azərbaycan Respublikasının Pre-
zidenti, Yeni Azərbaycan Partiyasının Sədri 
cənab İlham Əliyev tərəfindən çox böyük 
uğurla həyata keçirilir. Bu siyasət xalqın 

mütləq əksəriyyəti tərəfindən birmənalı 
şəkildə müdafiə olunur. Bu baxımdan 9 
fevral 2020-ci il tarixdə Azərbaycan Res-
publikasının Milli Məclisinə keçiriləcək 
növbədənkənar seçkilər Yeni Azərbaycan 
Partiyasının mövcud qüvvə və potensialına 

yeni bir baxış, siyasi sistemin mühüm qolu 
olan qanunverici hakimiyyətdə yeni enerji 
ilə təmsil olunma imkanı verən əhəmiyyətli 
fürsətdir. Çox böyük seçki təcrübəsi olan, 
cəmiyyətin bütün sosial təbəqələrini əhatə 
edən Yeni Azərbaycan Partiyasının bu 
mühüm siyasi kampaniyada iştirakı siyasi 
zərurət olmaqla yanaşı, nəhəng elektorata 
malik olan təşkilat üçün sosial sifarişdir.

Yeni Azərbaycan Partiyasının İdarə 
Heyəti müzakirələrin yekunu olaraq 9 fevral 
2020-ci il tarixdə Milli Məclisə keçiriləcək 
seçkilərdə iştirakla bağlı qərar qəbul etmiş-
dir.

Yeni Azərbaycan Partiyası İdarə 
Heyətinin iclasında, həmçinin Azərbaycan 
Respublikasının Milli Məclisinə 
keçiriləcək seçkilərdə YAP-ın səlahiyyətli 
nümayəndələri təyin olunmuşdur.

 “Xalq qəzeti”

 YAP növbədənkənar seçkilərdə 
iştirak etmək barədə qərar qəbul edib

“Azərbaycanda xaricdən dəstəklənən, 
din adı altında gizlənən qrupların 
baş qaldırmasının qarşısı alınıb”

Yeni Azərbaycan Partiyasının (YAP) İdarə Heyəti Azərbaycan Respublikasının Milli Məclisinə keçiriləcək 
növbədənkənar seçkilərdə partiyanın iştirakı ilə bağlı qərar qəbul edib. YAP İdarə Heyətinin iclasında 
ölkəmizdə bütün sahələr üzrə yüksək inkişafın əldə olunduğu, əhalinin rifahının daha da yüksəldiyi, 

regionların simasının əhəmiyyətli dərəcədə dəyişdiyi və bu dəyişikliklərin hər bir vətəndaşın həyatına müsbət 
təsir göstərdiyi diqqətə çatdırılmışdır.

Azərbaycanda inqilabi xarakterli islahatlar sürətlə davam edir. Milli Məclisin buraxılması və yeni 
parlament seçkilərinin təyin edilməsi barədə Prezident İlham Əliyevin sərəncamından sonra 
Naxçıvan Ali Məclisinin sədri Vasif Talıbov da muxtar respublika parlamentinə yeni seçki təyin 

etdi. Bununla bağlı sərəncamda deyilir: “Beşinci çağırış Azərbaycan Respublikasının Milli Məclisinin 
buraxılması və Azərbaycan Respublikasının Milli Məclisinə növbədənkənar seçkilərin təyin edilməsi 
haqqında” Azərbaycan Respublikası Prezidentinin 2019-cu il 5 dekabr tarixli sərəncamına uyğun olaraq və 
Naxçıvan Muxtar Respublikası Konstitusiyasının 5-ci maddəsinin II hissəsinin 1-ci bəndini rəhbər tutaraq 
qərara alıram: Naxçıvan Muxtar Respublikasının Ali Məclisinə seçkilər 2020-ci il fevralın 9-na təyin 
edilsin”.

Bunu bizimlə söhbətində 
Yeni Azərbaycan 
Partiyasının Qubadlı rayon 
təşkilatının sədri Allahverdi 

Haqverdiyev dedi. O bildirdi ki, 
YAP-ı təmsil edən deputatların 
parlamentin buraxılması ilə bağlı 
irəli sürdüyü təşəbbüs əhalinin 
mütləq əksəriyyəti tərəfindən 
dəstəkləndi. Bu təşəbbüs inkişafın 
yeni mərhələsinə keçid üçün əlverişli şərait yaradır. 
Həyata keçirilən ciddi struktur islahatları, kadr 
dəyişiklikləri idarəetmənin çevikliyini artırmağa, 
səmərəliliyin səviyyəsini yüksəltməyə yönəldilib. 
Gələn il fevralın 9-na təyin olunmuş seçkilərə 
xalqımızın mütəşəkkil şəkildə böyük ruh yüksəkliyi ilə 
qatılacağı şübhəsizdir.

Hava limanının 
rəhbərliyi dünyanın müxtəlif 
şəhərlərindən Bakıya 
müntəzəm uçuşlar həyata 
keçirə biləcək beynəlxalq 
sərnişin hava yolları ilə də 
fəal danışıqlar aparır.

"Bu fəaliyyət çərçivəsində 
2019-cu il ərzində hava 
limanına beş yeni aviaşirkət – 
“Kuwait Airways”, “UrAirlines”, 
“Smartavia”, “Flynas”, 
“Pegasus” uçuşlar həyata 
keçirməyə başlamışlar. 
Ümumilikdə isə keçən ildən 
indiyədək yeni aviaşirkətlərin 

sayı 11-ə çatmışdır. Onların 
arasında “Etihad Airways”, 
“IranAir”,  “GulfAir”, “Arkia”, 
“Nordwind” və s. kimi 
aviaşirkətlər var", - deyə 
Heydər Əliyev Beynəlxalq 
Aeroportunun direktoru 
Teymur Həsənov bildirmişdir.

Bu gün Heydər Əliyev 
Beynəlxalq Aeroportu 60 
beynəlxalq istiqamət üzrə 
uçuşlar yerinə yetirən 34 
aviaşirkətə xidmət göstərir. 34 
aviaşirkətin doqquzu – “Buta 
Airways” (21 istiqamət), “Wiz-
zAir” (Budapeşt), “AirBaltic” 

(Riga), “Pegasus Airlines” 
(İzmir), “Flynas” (Ər-Riyad), 
“FlyDubai” (Dubay), “AirA-
rabia” (Sharjah), “Jazeera 
Airways” (Küveyt), “Smar-
tavia” (Sankt-Peterburq) 
daxil olmaqla aşağıbüdcəli 
aviaşirkətlərdir.

T.Həsənov bildirmişdir 
ki, yeni uçuşların açılması 
və sərnişin aviaşirkətlərinin 
cəlb edilməsi Bakının hava 
limanından uçuşların coğra-
fiyasını genişləndirəcək və 
sərnişinlərə uzaq məsafəli və 
rahat uçuşlar üçün daha çox 
imkanlar yaradacaqdır.

Son beş il ərzində Bakının 
hava limanında sərnişin 

axınının artımı 62 faiz təşkil 
etmişdir və proqnozlara 
əsasən, 2019-cu ildə sərnişin 
axını təxminən beş milyon 
nəfər təşkil edəcək.

Heydər Əliyev Beynəlxalq 
Aeroportu milli aviadaşı-
yıcı “Azərbaycan Hava 
Yolları” və Azərbaycanın 
ilk aşağıbüdcəli aviaşirkəti 
“Buta Airways”in baza hava 
limanıdır. AZAL və "Buta 
Airways"in təyyarələri Av-
ropa, Asiya və Amerikanın 
40-dan çox şəhərinə eniş 
edirlər.

“Xalq qəzeti”

Marşrut şəbəkəsini genişləndirmək və sərnişin 
axınını artırmaq məqsədilə Heydər Əliyev 
Beynəlxalq Aeroportu iri sərnişin aviadaşıyıcıla-

rının cəlb edilməsi və yeni istiqamətlərin açılması üzrə 
genişmiqyaslı işlər aparır.

Heydər Əliyev Beynəlxalq Aeroportu 
uçuşların coğrafiyasını genişləndirir 
Bu məqsədlə yeni aviaşirkətlər də cəlb olunur

Hicran
Машинописный текст

